油粕仔飯  潘艷姿
    油飯、肉燥飯、滷肉飯咱攏真清楚；
抑油粕仔飯到底是啥物飯？老大人一定會了解，囝仔兄道較生份！
    往過物資較缺欠，三頓若白飯食會齊勻道愛偷笑啊，莫擱數想卜攪肉燥、配滷肉，抑無卜配啥？只好各人變神通！無豬肉，豬油總是有，切做一角一角落去煎，煎過了後，春落來的油粕仔，毋好憚掉，伊猶是寶，聽好參豆油攪飯做菜配。
    會記有一回『做大水』，水退了後，菜價一直起，阿母自偌變出豬油粕仔予阮配，攪入去燒飯內面，彼個滋味講有偌香道有偌香！彼當時逐個食到津津有味，一推二三碗。
    食過山珍、食過海味，食過西餐、食過中餐，比比併併咧，顛倒是簡簡單單的油粕仔飯，予人數念上濟！

